
 

The following text is a summary of the key provisions of the Agreement on the Resolution of the Conflict in 
the Republic of South Sudan (ARCSS), signed in August 2015.  The official and original text of 

this Agreement is in English. 

 RUAC MI CA MAT KƐ KUI̱ DUƆ̱P MIN BA RIALKƐ KO̱R RO̱O̱L JUNUB THOUDÄN 
IKÄ 

ADDITH ABABA, ETHIOPIA 

CA̱Ŋ 17 PAY BÄDÄK 2015 

RUAACNI TI CƐK TI CA KUANY RAAR 

 

I)   KUMƐ MATDÄ JI̱ WE̱C DIAAL MIN BA LIP NI YOR GUIIYNI (PÄTH TI 30)   

! Kɔam kua̱rä: Kuäär we̱c (ram min të thi̱n ɛn tämɛ), raan kɔr kuäär in nhiam (ba kuany ɛ 
SPLM-IO), raan kɔr kuäär (ram min të thi̱n ɛntämɛ). Bi ramɔ nyur wi̱c kɔamdɛ, ramɔ bi 
kɔam guäl mi ci kuär kiɛ ji̱ kɔrɛ thil lua̱ŋ kiɛ mi cë yieediɛn jieen ba kuany ɛ päätinikiɛn. 

 
! Dääk la̱t kua̱ri kɛnɛ buɔmkien: Ca kɛ dääk agɔaa, të ramɔ kɛ la̱tdɛ, kuär, raan kɔr kua̱r 

min nhiam, kɛnɛ raan kɔr kuär amäni la̱t kuär kɛɛl kɛnɛ raan kɔrɛ min nhiam.   Mi ci 
ruaacni kua̱ri̱ guäc kui̱c duɔ̱r mi lotni mal ɛmɛ ca mat kiɛ kueny nɛɛni ti̱ ba maktab kumɛ 
mi di̱t ka̱p, wanɛmɔ ba liŋ ruac mi ba laar ɛ nɛy ti ŋuan ti̱ de pek (67%) cop rɛy luak 
widhi̱i̱ri̱. 
 

! Luak Wi̱dhiiri̱: Të rɛydɛ kɛ widhi̱i̱ri̱ ti̱ 30 rueec we̱c, I-kɔ-nɔmik ala yuɔ̱p yio̱o̱ni, kɛnɛ 
la̱a̱t tin ba la̱t kä naath, ba kɛ dääk ɛni: 16 (53%) ba ka̱m kumɛ, 10 (33%) ba ka̱m SPLM-
IO ala dec dɔɔr, 2 (7%) ba ka̱m Nɛi te ca kɔn yi̱ɛn, kɛnɛ 2 (7%)ba ka̱m Pol-lit-kɔl päätini 
tikɔ̱ŋ (waragak malä mɛmɛ të rɛydɛ kɛ co̱k mi laar jɛ i pol-lit-kɔl päätini ti̱kɔ̈ŋ ti dee moc 
kɛ ŋaani).  Waragak malä mɛmɛ të rɛydɛ kɛ ŋuɔ̱t mi ca rialikä kɛ kuic kueeny widhi̱i̱ri̱ ala 
ɣöö ba kueenydiɛn la gua̱a̱lkɛ kɛɣöö bë naath päär. 
 

! Ji̱ Par-li̱-man: kɛ nɛy ti 400, nɛy ti̱ 332 kɛ nɛy ti̱ tɛ̈ thi̱n niwen kä ba nɛy ti 68 mat 
rɛydiɛn (50 ba kɛ kuany ɛ SPLM-IO, 17 ba kɛ kuany ɛ ji̱ Pol-lit-kɔl pääti̱ni tinkɔŋ, kä ba 
ramkɛl 1 kuany ɛ nɛy tee ca kɔn yiɛn). 
 



! Kueeny kiɛ yor guiiyni: Ba la̱t mi ci duɔth ni ni̱n ti̱ 60 kɛ thuɔ̱k kumɛ li̱pä yorä guiiyni 
kä ba rialikä ɛ maktab Ilɛk-ciɔn Kɔm-mi-ciɔn ala maktab yorä guiiyni kä ba luäk ɛ maktab 
UN kɛnɛ AU. 
 

! Kumɛni Wilaya: Kumɛni wilayani ba kɛ nyɔk kɛ rialikä kä ba buɔ̱m kuaäärä dääk inɛ 
pe̱k 46% (kumɛ), 40% (SPLM-IO), 7% (Nɛy tee ca kɔn yiɛn), kɛnɛ 7% (Ji̱ Pol-lit-kɔl 
pääti̱ni tikɔ̱ŋ) kä wilaya Yun-niti (Unity), Ala-nil (Upper Nile), kɛnɛ Jɔŋlɛi (Jonglei).  Kä 
Wilayani ti̱kɔ̱ŋ ba kɛ dääk inɛ, pek 85% (kumɛ) kɛnɛ 15% (SPLM-IO). 

II)    KÄÄP CUƆ̱Ɔ̱Ŋ KOR MI THIL LOC JƆK KƐNƐ TI BI RIALIKÄ DA̱R KUI GÄŊ 
NAATH RƆ̱   

! Kääp cuɔ̱ɔ̱ŋ kor mi thil loc jɔk: ɛ la̱t mi ba kääp ni ko̱r cuɔ̱ɔ̱ŋ rɛy ro̱o̱l Junub Thoudän 
kɛliw, decni diaal tee nyie̱ny ba mɛ̈ckiɛn la̱thpiny, ka ba duɔ̱p min ba guic ni kääp kor 
cuɔ̱ɔ̱ŋ rialikä (ɛmi bi la̱t ji̱ MVM guäl).   

 

! Ta̱a̱ decni kä Juba: Decni diaal ba kɛ naŋ raar guää mi pa̱r kɛ 25 km kɛnɛ da̱r rɛk Juba, 
bi duɔthni deecni tin ba kua̱r yie̱n kɛnɛ guäth ti bum. Bolithni ti ca liɔam bikɛn naath gaŋ 
kä Juba.  
 

! Cäär mi ba gaŋ ni we̱c kɛnɛ la̱t min ba la̱t kɛ jɛ (SDSR): Ɛ la̱t mi ba la̱t rɛy Pɛ̈thni da̱ŋ-
6 cär kɛ mi ba la̱t kɛ kui̱ gäŋ we̱c, pe̱k decni, bolithni kɛnɛ nɛi ti̱kɔ̱ŋ tin ba we̱c gaŋ.   
 

! La̱t min ba mat ni decni: Min nhiam ɛ mät decni titɔt ce̱t kɛ ruac ji̱ SDSR la̱t ɛmɔ ba tok 
kɛ be thuɔ̱k rɛy pɛ̱thni da̱ŋ 18 kɛ kɔr tha̱ny waragak malä ɛmɛ. 

III)   LUÄK NƐƐNI TIN GO̱RKƐ LUÄK KƐNƐ NYƆK LA̱TNI ŊƆAANI TEE CA YA̱R  

! Yio̱u ti ca rialikä ti ba nyɔk kɛ la̱tni ŋɔaani tee ca ya̱r: Ba yio̱u ti̱ ($100 milliɔn ka̱ yio̱u 
kumɛ) ka̱m raar kɛɣöö ba gua̱a̱th tee ca ya̱r nyɔk kɛ ta̱th, la̱t ɛmɛ ba bo̱th ɛ nɛi ti ca kuany 
te̱ rɛydiɛn kɛ ji̱ we̱c kɛnɛ kumɛni wilaya, nɛi ti të kɛ mi ba jek thi̱n, kɛnɛ ji̱ wi̱c muɔ̱ɔ̱n ka̱ 
kɛ kɛn tɔ̱ bi gua̱a̱th ti ba kɔn tɛ̈th kɛ nhiam laar. kuär la̱t ɛmɔ ɛ raan kɛɛl kä ji wic muɔ̱ɔ̱n. 

IV)   IKƆ-NƆM-MIK ALA YUƆ̱P YIO̱O̱NI KƐNƐ DUP TIN BA TIT NI KƐ 

! Maktab yuɔ̱p yio̱o̱ni: Nɛmɛ lotdɛ ni nɛy ti ca kuany tin ba la̱t yuɔ̱p yio̱o̱ni guic, nɛi tin bë 
tɛ̱y rɛy la̱t ɛmɔ, ɛ kuär we̱c, raan kɔr kuär min nhiam, thaa̱ŋ widhi̱i̱ri̱ ji̱ par-li̱-man, thi-bil 
tho-thay-ti̱ ala ji̱ cieŋ, ji dukääni. Nɛi tɔ̱tɔ ba kɛ com ɛ nɛy ti ŋa̱c ŋɔaani tin yop yi̱o̱o̱u wi̱c 
muɔ̱ɔ̱n, kɛnɛ nɛy ti yuɔpkɛ yio̱u ro̱li ti̱kɔ̱ŋ ti thia̱k kɛ kɔn. 
 



! Duɔ̱p min ba rial kɛ yuɔ̱p yio̱o̱ni ikä kɛ jɛ: Mal ɛmɛ ca thany tɛ̱ rɛydɛ kɛ dup ti ŋuan ti 
ba yop kɛ yio̱w we̱cdan ce̱tkɛ (dup ti ba col ŋua̱l, tha̱ny waragaakni la̱t mi go̱rkɛ la̱tnidɛ, 
thop gua̱a̱th ti ba liɛth wa̱ tet thi̱n, ŋut ti ba kum kueel kɛnɛ ji̱ nyuɔɔni ti dee yio̱u kɛnɛ 
ŋɔaani kumɛ ŋarŋar, yuɔ̱p yi̱oo̱ni ti cë bɛ̈n kɛnɛ dee̱kdiɛn piny) cäär mi gɔaa mi ba nyɔk 
kɛ rialkɛ gua̱a̱th tɔ̱u yio̱o̱ni ikä kɛ jɛ.   

V)   LUK LIËPÄ, THIEEC NƐƐNI TEE CA TI̱ JIƐ̈K LA̱T, GƆY BUƆ̱Ɔ̱TNI KƐNƐ LOC 
MAARÄ  

! Maktab läär thuk, loc maarä, kɛnɛ gɔy buɔ̱ɔ̱t kor: Ɛ maktab mi thil kui̱c mi ɣɔrɛ, bɛ 
go̱r ni thuɔ̱k kärɔ, bɛ ti jiɛ̈k ti ca la̱t ka naath gɔ̱ärpiny, bɛ naath reec amäni ɣöö ba rɔ̱ 
pälika kä bë kɛ loc maarä.  
 

! Luk mi ca liɔam kɛ kui̱c ro̱o̱l Junub Thouda̱n: Ɛ luak luo̱k mi cuŋ kärɔ mi bë nɛi ti ca 
tɛ̈ jiäk lat kumɛ, ba kua̱rkɛ kuany ɛ maktab AU ka ba ka̱m buɔ̱m mi di̱t mi bɛ kum ni nɛy 
ti ca tɛ̈ jiäk la̱t tɛ̈ gua̱c kɛ ŋut wi̱c muɔ̱ɔ̱n kɛnɛ dueer.  Waragak malä mɛmɛ ca thany laar 
jɛ ɣöö kua̱r luo̱k (kɛnɛ nɛy tin ba luk kap nhiam) ri̱udiɛn dial /ci kɛn bë la Ji̱ Junub 
Thouda̱n, bi kɛn la ji̱ ro̱o̱l Aprika kä ba kua̱ar AU ka̱m buɔ̱m min bɛ kuany ni kua̱a̱r luök .   
 

! Maktab cut ŋɔaani tee ca ya̱r:  Kumɛ TGONU bɛ maktab ɛmɛ lät, kä bɛ jɛ ka̱m buɔ̱m 
ce̱tkɛ mi ca laar ɛ ŋuɔ̱t rɛy pɛ̱thni da̱ŋ bäkɛl kɛ yiɛthpiny kumɛ liëpä, ka̱ bɛ jɛ ka̱m yio̱u 
kɛnɛ tediaal tɛ̱ be go̱o̱r kɛɣo̱o̱ bɛ nɛy ti ca kuakiɛn kɛnɛ tekdiɛn ya̱r ɛ ko̱r ɛmɛ. 
 

! Kɛ ŋaani te ro̱ŋ kɛ luäk: Nɛy tee ca tɛ̈ jiäk la̱t kiɛ nɛy ti ca kumɛ ɛ HCSS baa kɛ dhil tuk 
wuɔ̱th läätni kumɛ, kä /cikɛn bë ro̱ŋ kɛ la̱t rɛy kumɛ liëpä, ama̱ni kumɛ mi ba kuany ca̱ŋ 
dɔ̱diɛn ce̱t kɛ gua̱a̱ mi ba laar ɛ ŋut. 

VI)   DUƆ̱P MI BA LA̱T NI ŊUT RUEC WE̱C MI BË TƐ̈Y THI̱N AMÄNI GUUT ƔƆAA 

! Maktab nɛɛni tin ba ŋut ruec we̱c rialikä: Mal ɛmɛ ca thaany te rɛydɛ kɛ cäär min ba 
rial kɛ ŋut ruec we̱c ikä kɛ jɛ. Nɛy tɔ ba la̱t ɛmɔ la̱t bi kɛn ŋut ruec we̱c gɔ̱är kɛ cuɔ̱m kɛnɛ 
ruaacni tin ca läärkɛ ɛ ji̱ we̱c diaal.   
  

! Ni̱n tin ba la̱t thi̱n:  Waragak malä laar jɛ i ba ni̱n tin la̱tdɛ tok thi̱n rialikä, ba gɔ̱är ŋut 
ruec we̱c tok amäni naŋdɛ nhiam tok rɛy pɛ̈th da̱ŋ 27 kɛ tuk kumɛ liëpä. Ji Par-li-man bi 
kɛn la ji̱ la̱t ŋutni tin ba ŋut ruec we̱c thany. 

VII)   MAKTAB MI CA MAT KƐƐL MIN BË WÄ NHIAM KƐNƐ TA̱A̱ MALÄ GUIC: 

! Maktab mi ca mat kɛɛl min be̱ wä nhiam kɛnɛ ta̱a̱ malä guic (JMEC): Tɛ̈ nɛy ti̱ti̱ 
thi̱n, ji̱ junub Thoudän të ba duɔ̱r jek thi̱n, rool ji̱ IGAD, AU, kɛnɛ ji̱ wi̱c muɔ̱ɔ̱n, JMEC 
bɛ jäl malä kɛnɛ ti go̱rkɛ rialidiɛn ikä guic.  Kuäär JMEC bɛ la ram mi di̱t mi luɔ̱thkɛ kä 
ro̱o̱l Aprika. Kɛ kɔr pɛ̈thni da̱ŋ 3 bɛ wä nhiam kɛnɛ ja̱l min jälkɛ mal la läärɛ ji̱ AU kɛnɛ 



UN Tha-kiörati Kanthil, IGAD, Maktab kuäär UN, kuäär AU kɛnɛ kuäär kumɛ liëpä.  
Kuäär JMEC derɛ maktabni tɔ̱tɔ̱ lär läär kɛ guää mi lot rɔ kä de̱rɛ kɛ com bɔ̱ kɛ më dee la̱t 
me tee ram mi lo̱k ɣöö bi mal wä nhiam. 


